
Eibar-ko burdin-bidearen estreñako kantua 

Isi, isi, isildu 
Chori barritsuak, 
Isildu errekacho 
Zentzun bagakuak; 
Isildu ¡o abere 
Basuetakuak! 
Gagogazalako emen 
Gu bere mutuak, 
Gazte, zar, aberats ta 
Pobre gizajuak, 
Entzun daiguzan ondo 
Tren-chistu soñuak: 

¡O egun, baña egun 
Goguangarria, 
Sekula ez da ilgo 
Zure oroitzia; 
Kondarietan izango 
Zara ipiñia, 
Bedeinkatu dagigun 
Jaungoiko aundia, 
Or or datorrelako 
Tren chistularia, 
Iragorik azpitik 
Eizako mendia. 

Ongi, ongi etorri, 
Ongi tren dontsua, 
Aspaldian genduan 
Zure desiua, 
Zu errezibitzeko 
Jantzi da Zerua, 
Eguzkia jagi da 
Gaur argiagua, 
Illargiak estreñau 
Ei dau soñekua, 
Izarrez iñoz baño 
Apainduagua. 

Zure lurrun ta keia 
Jaku pozgarria, 
Lur leorrari legez 
Trumoi ta euria; 
Geyenez oi dalako 
Au izan ogia; 
Zu bere zara gure 
Mesedegarria, 
Zuk, zuk biztuko dozu 
Gure industria, 
¡Bizi dediñ! ¡bai! ¡bizi 
Eibarko erriya! 

FELIPE ARRESE TA BEITIA. 


